
TĀ TE ĀKONGA WHĀRANGI

He Rauemi Aromatawai ā-Roto – kua mōnehu
Paerewa Paetae Te Reo Rangatira 91658: Te whakapuaki whakaaro hei kōrero auaha 
Te Kaupapa Ako: Te Reo Māori 1.2B v1
Te Ingoa o te Rauemi: Ko te Reo kia Rere
Whiwhinga: 3
Tohutohu mā te Ākonga
Te Horopaki

I tēnei ngohe ka whakaputa koe i tētahi kōrero auaha e whakamahi nei i ngā momo hanga reo, i ngā nuka reo, e riro ai ngā whakaaro o te hunga whakarongo i te wana o tāu nā kōrero.
Ko te tukanga he kōrero paki, he rotarota, he mōteatea, he haka, he waiata, he whakaari, he poroporoaki, he aha atu, he aha atu. Kia kaua e roa atu i te toru mēneti te roa o te whakaari.  Engari ko te kounga o te kōrero te mea nui, kaua ko te roa o te kōrero. 
Māu ngā mahi katoa. Tērā pea ka tuhi kōrero koe hei āwhina, hei whakamaumahara i a koe, engari kaua e pānui noa i aua kōrero. Kāore te paerewa e tutuki i reira.
Ka mau tō kōrero ki te mihini kiriata.
Hei Mahi
Āta kōwhiria tētahi kaupapa hei whakapuaki whakaaro māu i roto i a koutou ko ō hoa ranga.

Ka āta māhitihiti, ka āta whakaraupapa i ō ake whakaaro. Ka whiriwhiri i te tāhuhu o te kōrero, ka maihitia hoki ki ngā nuka reo e rata ai te hunga whakarongo, e mōhio ai hoki rātou ki tāu e whakapono ana
Kia kaua e kōrero noa me he pūrākau, he pao rānei i tētahi rotarota. Me āta tito i tētahi kōrero mō te kaupapa kua kōwhiria e koe. Me auaha hoki te whakaputa i ngā whakaaro. 

Tīkina ngā rauemi hei hāpai, hei whakanikoniko i te kōrero.
Taunakitanga: Te Reo Rangatira 91658 Ko te Reo kia Rere

	Ka whakaraupapa i ngā whakaaro kia hāngai ki te kaupapa.
Kei te tika e ai ki ōna ture.
Ka whakamahi i ngā kupu me ngā hanga kōrero e mārama ai te hunga whakarongo.
Kei te rangona te reo.
Ka whakamahi nuka reo hei hāpai i te kaupapa.


	Ka āta tuitui i ngā whakaaro.
Kei te tika te ōpaki, te ōkawa ranei.

Ka āta whakamahi i ngā kupu me ngā hanga kōrero e rata ai te hunga whakarongo.
He tū pakari.
Ka whakamahi i ngā momo nuka reo hei hāpai i te kaupapa.


	Ka nanakia te whakaraupapa i ngā whakaaro kia hāngai pū ki te kaupapa.
Ka nanakia te whakamahi i ngā kupu me ngā hanga kōrero e mīharo ai te hunga whakarongo.

Kei te tika te rere o te kauhau.
Ka nanakia te whakamahi i ngā nuka reo hei hāpai i te kaupapa me te kōkiritanga o te whakapuakitanga.

